
ANNOTATSIYA 

Mazkur ishda ta’lim tizimida “Qoidani to’g’ri ayt”, Aqliy hujum, savol-javob 

metodlaridan foydalangan holda o`quv mashg’ulotlari samaradorligini oshirish haqida 

ma`lumotlar keltirilgan. O‘quv mashg`ulotlari jarayonida o‘quvchilarni bilimlarini 

baholashning zamonaviy uslublarini joriy qilish, shu jumladan raqamli o‘quv vositalari 

va masofaviy ta’lim shaklini keng qo‘llash, shuningdek, ta’lim jarayonini umumiy 

kasb mahoratini shakllantirishga yo‘naltirilgan fanlararo modullardan foydalangan 

holda tashkil etilgan. 

Kalit so‘zlar: “Qoidani to’g’ri ayt”, Aqliy hujum, savol-javob metodlari, 

mulohaza, uslubiy ko’rsatma. 

АННОТАЦИЯ 

В данной работе представлена информация о повышении эффективности 

учебных занятий в системе образования с использованием методов “говори 

правильно”, мозгового штурма, вопросов и ответов. Организуется внедрение 

современных методов оценки знаний учащихся в учебно-воспитательный 

процесс, включающий широкое применение цифровых средств обучения и 

дистанционной формы обучения, а также использование междисциплинарных 

модулей, направленных на формирование общепрофессиональных навыков 

образовательного процесса. 

Ключевые слова:”Скажи правило правильно”, мозговой штурм, методы 

вопросов и ответов, рассуждение, методическое руководство. 

 

Kirish. 

Zamonaviy ta’limni tashkil etishga qo’yiladigan muhim talablardan biri ortiqcha 

ruhiy va jismoniy kuch sarf etmay, qisqa vaqt ichida yuksak natijalarga erishishdir. 



345 
 

Qisqa vaqt orasida muayyan nazariy bilimlarni o’quvchilarga yetkazib berish, ularda 

ma’lum faoliyat yuzasidan ko’nikma va malakalarni hosil qilish, shuningdek, 

o’quvchilar faoliyatini nazorat qilish, ular tomonidan egallangan bilim, ko’nikma va 

malakalar darajasini baholash o’qituvchidan yuksak pedagogik mahorat hamda ta’lim 

jarayoniga nisbatan yangicha yondashuvni talab etadi. Ta’limda pedagogik 

texnologiyalarning asosiy maqsadi o’qitish tizimida o’quvchini dars jarayonining 

markaziga olib chiqish, o’quvchilarni o’quv materiallarini shunchaki yod olishlaridan, 

avtomatik tarzda takrorlashlaridan uzoqlashtirib, mustaqil va ijodiy faoliyatini 

rivojlantirish, darsning faol ishtirokchisiga aylantirishdir. Shundagina o’quvchilar 

muhim hayotiy yutuq va muammolar, o’tiladigan mavzularning amaliyotga tatbiqi 

bo’yicha o’z fikriga ega bo’ladi, o’z nuqtai nazarini asoslab bera oladi. 2 o’quvchi va 

o’qituvchi muloqotlarida sodir bo’ladi. Interfaol usulning bosh maqsadi o’quv jarayoni 

uchun eng qulay vaziyat yaratish orqali o’quvchining faol, erkin fikr yuritishiga muhit 

yaratishdir. 

Pedagogik texnologiya o`z mohiyatiga ko`ra sub’ektiv xususiyatga ega. Qanday 

shakl, metod va vositalar yordamida tashkil etilishidan qat’iy nazar texnologiyalar: 

pedagogik faoliyat samaradorligini oshirishi; o`qituvchi o`rtasida o’zaro hamkorlikni 

qaror toptirishi; o’quvchilar tomonidan o’quv predmetlari bo’yicha puxta bilimlarning 

egallanishini ta’minlashi; o’quvchlarda mustaqil, erkin va ijodiy fikrlash 

ko’nikmalarini shakllantirishi; o’quvchilarning o’z imkoniyatlarini ro’yobga chiqara 

olishlari uchun zarur shart-sharoitlarni yaratishi; pedagogik jarayonda demokratik va 

insonparvarlik g’oyalarining ustivorligiga erishishni kafolatlashi zarur. Hozirda yangi 

metodlarni yoki innovatsiyalarni ta’lim jarayoniga tatbiq etish haqida gap borganda 

interfaol usullarining o’quv jarayoniga qo’llanilishi tushuniladi. Interfaollik bu o’zaro 

ikki kishi faolligi, ya’ni o’quv – biluv jarayoni o’zaro suhbat tariqasida dialog shaklida 

(kompyuter aloqasi) yoki o’quvchi – o’qituvchining o’zaro muloqoti asosida kechadi. 

Interfaollik – o’zaro faollik, harakat, ta’sirchanlik, u o’quvchi va o’qituvchi 

muloqotlarida sodir bo’ladi. Interfaol usulning bosh maqsadi o’quv jarayoni uchun eng 

qulay vaziyat yaratish orqali o’quvchining faol, erkin fikr yuritishiga muhit yaratishdir. 

Ushbu maqolada umumta’lim maktablarining Matematika kursidan ma’lum bo’lgan 

“Sodda hollarda bir noma’lumli kasr koeffitsiyentli chiziqli tenglamalarni yechish” 

mavzusini o’qitish bo’yicha ayrim mulohazalar keltiriladi va uslubiy ko’rsatmalar 

beriladi. 

 

Adabiyotlar tahlili. 

[1] maqolada ishga doir mantli masalalar va ular qanday turlarga bo‘linishi, 

ularni yechish bosqichlari, bu kabi masalalarda uchraydigan asosiy qonuniyatlar 

haqida qisqacha tushunchalar keltirilgan. Ishga doir matnli arifmetik masalalarni 

yechishda qanday tasdiqlarga e’tibor berishimiz kerakligi haqida mulohazalarni 

umumlashtirib, mavzu bo‘yicha masalalar yechimlari namuna sifatida keltirilgan. 

Keltirilgan tasdiqlar va mulohazalar bilan yechilgan masalalar o‘quvchilar hamda fanni 

mustaqil o‘rganuvchilarga matnli masalalarni qiyinchiliklarsiz o‘zlashtirishga yordam 

berishi ta’kidlangan.  

[2] maqolada bir qator nazariy va mantiqiy asoslar taqdim etilgan, ularsiz 

ko‘rsatkichli tenglamalar va tengsizliklarni to‘g‘ri yechish imkonsizligi ta’kidlangan. 

Ko‘rsatkichli tenglamalarning tipik variantlari va tengsizliklar, shuningdek, bunday 

muammolarni hal qilish bo‘yicha ko‘rsatmalar berilgan. 

[3] maqolada tengsizliklarni yechishda asosiy bilimlarga ega bo‘lish va 

yechimlarni umumlashtirishda xatolikka yo‘l qo‘ymaslik uchun nimalarga e’tibor 

qaratish lozimligi to‘g‘risida muhim ma’lumotlar keltirilgan. Algoritmik usul 

yordamida kasr-ratsional, irratsional, logarifmik va trigonometrik funksiyalarga doir 

tengsizliklarga oid misollarning yechimi keltirilgan. 

[4] maqolada Ehtimollar nazariyasining predmeti tasodifiy hodisalarni 

matematik tahlil qilish, Ehtimollar nazariyasining asosiy tushunchalaridan biri bu 

tasodifiy hodisa ekanligi qayd qilingan. Dars jarayonida o‘quvchilarning matematika 

fanlari bo‘yicha ilgari olgan bilimlaridan va ularning faoliyatidan mohirona 

foydalanish zarurligi ta’kidlangan. 

[5] maqola o‘quv jarayoni sifatini oshirish vositasi sifatida interfaol 

texnologiyalar samaradorligini tahlil qilishga bag‘ishlangan. Bugungi kunda o‘quv 

jarayonida interfaol usullardan foydalanish keng joriy etilayotgani, bu esa o‘quv 

jarayonini insonparvarlashtirish, demokratlashtirish va erkinlashtirishni talab qilishi 

qayd qilingan. Interfaol usullar katta vaqt va jismoniy kuch sarflamasdan, qisqa vaqt 

ichida yuqori natijalarga erishishga qaratilganligi, o‘quvchiga nazariy bilimlarni 

o‘rgatish, muayyan faoliyat turlari bo‘yicha ko‘nikma va malakalarni egallash, axloqiy 

fazilatlarni shakllantirish, o‘quvchi bilimini nazorat qilish va baholash katta mahorat 

va epchillikni talab qilishi haqida so‘z yuritilgan. 

[6] maqolada O‘zbekiston oliy ta’lim tizimini 2030 yilgacha rivojlantirish 

konsepsiyasida ilg‘or xorijiy tajribalarni o‘rganish va ularni Respublika oliy ta’lim 

muassasalari sharoitida qo‘llashga oid ko‘rsatmalar sanab o‘tilgan. Rivojlangan 

davlatlar oliy ta’lim muassasalarida ma’ruza, amaliy va mustaqil ta’lim 

mashg‘ulotlarini tashkil qilish masalasi tahlil qilingan hamda ularning o‘quv 

mashg‘ulotlarini samarali tashkil etishda o‘rni ko‘rsatilgan. Xorij tajribasi asosida 

ta’lim sifatini oshirish bo‘yicha bir nechta metodik tavsiyalar ishlab chiqilgan. 

[7] maqolada oliy ta’lim muassasalarida o‘quv jarayonini kredit texnologiyasi 

asosida tashkil etish bo‘yicha mulohazalar yuritilgan. ECTS ning asosiy tamoyillari va 

uning xususiyatlari sanab o‘tilgan. O‘quv fani dasturi, o‘qituvchining o‘quv yuklamasi, 

o‘qitish jarayoni, talabaga beriladigan axborot paketining mazmuni ochib berilgan. 

[8] maqolada ta’lim tizimida “Muammoli ta’lim” texnologiyalaridan 

foydalangan holda o‘quv mashg‘ulotlari samaradorligini oshirish haqida ma’lumotlar 

keltirilgan. O‘quv mashg’ulotlari jarayonida talabalarning bilish faoliyatini 

faollashtirish, ta’lim jarayonini o‘yin, mehnat faoliyati bilan uyg‘unlashtirish, 

o‘qituvchi (pedagog) tomonidan muammoli metodlardan o‘z o‘rnida samarali 

foydalanish ko‘nikmasiga ega bo‘lishni keng qo‘llash, shuningdek, ta’lim jarayonini 

umumiy kasb mahoratini shakllantirishga yo‘naltirilgan fanlararo modullardan 

foydalangan holda tashkil etish haqida fikr yuritilgan. 

[9] maqolada o‘quv jarayonlarida muammoli ta’lim texnologiyalarini tashkil 

etish va boshqarish, muammoli ta’lim uslublari-o‘quvchilarning muammoni to‘liq 

tushunib yetishiga erishish, ularni hal eta olishga o‘rgatish ijodiy tafakkuri va ijodiy 

qobiliyatlarini o‘stirishdan iborat ekanligi qayd qilingan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga maktab matematika kursidan yaxshi ma’lumki, “Sodda hollarda bir 

noma’lumli kasr koeffitsiyentli chiziqli tenglamalarni yechish” mavzusi “bir 

noma`lumli butun koeffitsiyentli chiziqli tenglamalarni yechish” mavzusidan keyin 

keladigan mavzu bo’lib, o’quvchi bir noma`lumli butun koeffitsiyentli chiziqli 

tenglamalarni yechish haqida batafsil ma’lumotga ega bo’lsagina “Sodda hollarda bir 

noma’lumli kasr koeffitsiyentli chiziqli tenglamalarni yechish” mavzusini 

o’zlashtirishda qiyinchilikga uchramaydi. Bunda yangi mavzu bayoniga o’tishdan 

oldin o’tilgan darsni o’quvchilar hukmiga “Qoidani to’g’ri ayt” o’yinini havola qilish 

mumkin: 

1) o’xshash hadlar deb- 

 2) o’xshash hadlarni ixchamlash deb- 

3) qavsdan tashqariga chiqarish deb- 

4) tenglamani yechish deb- 

5) tenglama hadlari deb- 

6) tenglamaning asosiy xossalari- 

7) yechimga ega emas tenglama- 

O’quvchilar navbat bilan yuqorida sanab o’tilgan 7 ta qoidaga javob beradilar. Bu 

jarayonda o’qituvchi javobning to’g’ri yoki noto’g’ri ekanligiga qarab izoh va to’ldirishlar 

qilishi mumkin. 

O’qituvchi o’quvchilarning yangi mavzuni o’zlashtirishga tayyor ekanligiga 

ishonch hosil qilgach, yangi mavzu bayoniga o’tishi mumkin. 

Yangi mavzu bayoni: Bir noma’lumli kasr koeffitsiyentli tenglamalarni yechish 

xuddi butun koeffitsiyentli tenglamalarni yechishga o`xshab ketadi. 

Tenglamalar yordamida ko’pgina masalalarni yechish mumkin. Buning uchun: 

1) topilishi kerak bo’lgan noma’lumni biror harf bilan belgilash; 

2) masala shartidan foydalanib uning mazmunini aks ettiradigan tenglama tuzish; 

3) tuzilgan tenglamani yechish; 

4) masalada qo’yilgan savolga javob berish; 

5) javobning masala mazmuniga mosligini tekshirish. 

Masalaning matematik modeli masalada bayon etilgan muammoli holatni matematika 

tiliga ko’chirish bu holatni formulalar, tenglamalar va tengsizliklar orqali ifodalashdir. 

1- misol. 

 . 

Yechish: bu tenglamani proporsiya ikki nisbatning tengligi misolida qarash mumkin. 

 

Proporsiyaning asosiy xossasiga muvofiq: 

,  

 tenglamaga kelamiz uni yechamiz: 

 

 

 

 

Tekshirish;         =  

Demak,        

Javob;  

Yangi mavzuga oid ma’lumotlar berilgach, ulardan foydalanib darslikda keltirilgan 

misollar tahlil qilinadi. 

Darsni yakunlashdan oldin, o’quvchilarning mavzuni o’zlashtirganlik darajasini aniqlash 

maqsadida quyidagi “Aqliy hujum” savollarni berish mumkin. 

1) tenglamani yechish uchun- 

2) masalani mazmunini tushunish uchun- 

3) masala shartini matematik tilde yozish 

4) masalani tenglama qilib ishlash- 

Bu savollarga javob berganlaridan so’ng bir qancha masala va misollarni mustaqil 

ishlatish yaxshi samara beradi. 

Mavzuga oid testlardan tuzilgan tarqatma materiallarni dars yakunida o’quvchilar 

bilimini qisqa muddatda baholashda foydalanish mumkin. 

 

Xulosa. 

Xulosa qilib aytganda, maktab o’quvchilariga Matematika kursining “Sodda 

hollarda bir noma’lumli kasr koeffitsiyentli chiziqli tenglamalarni yechish” mavzusini 

o’qitish jarayonida maqolada keltirilgan ma’lumotlardan foydalanish orqali darsning 

o’tilgan mavzuni takrorlash, yangi mavzuni bayon qilish, mavzu bo’yicha olingan 

bilimlarni mustahkamlash qismlarini samarali tashkil etish mumkin. Turli xildagi o`yinli 

misollarni ularning e’tiboriga havola qilish orqali ularning matematikaga bo’lgan 

qiziqishlarini orttirish mumkin. Umuman darsni yanada samarali, natijador va qiziqarli 

qilib tashkil qilishda ta’limning turli interfaol usullaridan foydalanish mumkin. 

